
Héraðssýning kynbótahrossa í Húnaþingi 2008

Héraðssýning kynbótahrossa verður á Blönduósi fimmtudag 5. júní og föstudag 6. júní n.k. 

Tekið er á móti skráningum hjá Búnaðarsambandinu í síma 451-2602 /895-4365  eða á netfang rhs@bondi.is , sem er enn betra. Lokadagur skráninga er mánudagur 2. júní.

Sýningargjald er 12.000 kr á hross (8.000 ef bara byggingadómur) og þarf að greiðast samhliða skráningu inn á reikning 307-26-2650 á kt: 471101-2650 og senda kvittun á netfangið rhs@bondi.is  með upplýsingum um fyrir hvaða hross er verið að greiða.  

Munið að kynna ykkur reglur um einstaklingsmerkingar, járningar, blóðsýni, dna-sýni og spattmyndir t.d. á vef BÍ - bondi.is undir hrossarækt.

Nánari upplýsingar um tímasetningar ofl. verða á heimasíðu okkar www.rhs.is   GR
Jarðræktarstyrkir

Rétt er að vekja athygli bænda á því að ákveðnum fjármunum verður varið til gras- og grænfóðurræktar vegna þessa ræktunarárs. Fjármagnið kemur úr samningi um starfsskilyrði sauðfjárræktar og samningi um starfsskilyrði mjólkurframleiðslu sem m.a. er ætlað til eflingar í jarðrækt. Til ráðstöfunar fyrir þetta ræktunarár koma rúmar 55 milljónir kr. fyrir allt landið. 

Umsóknir og afgreiðsla þeirra verður með sama hætti og gert er í þróunar- og jarðabótaverkefnum samkvæmt Búnaðarlagasamningi. 

Framlag fæst til sáningar þar sem tún- og grænfóðurrækt er ætluð til fóðurframleiðslu eða beitar samtals á a.m.k. tveimur ha. Uppskera er kvöð. Ráðunautur sannreynir hvort um sé að ræða góða hefðbundna tún- eða grænfóðurrækt. Framlag á ha fyrir hvert bú ræðst af umfangi ræktunar á landinu, en gert er ráð fyrir að það verði 14.000 kr á hvern ha upp að 30 ha ræktun, en skerðist á hvern ha ef fjármunir hrökkva ekki til. Ef afgangur verður deilist hann á alla ræktaða hektara. Aðeins er greitt út á heila ha og venjulegar reglur um upphækkanir gilda. 

Umsókn til Búnaðarsambands um úttekt að hausti jafngildir umsókn um styrk. Þetta verður aftur auglýst í haust en þegar bændur hafa lokið sinni jarðvinnslu er ekkert því til fyrirstöðu að þeir láti okkur vita strax af því svo það gleymist ekki.   KÓE

Skurðamælingar í júní

Nú í júní er á dagskránni að fá Árna Snæbjörnsson, hlunninda- og jarðræktarráðunaut hjá Bændasamtökunum, til að koma á svæðið og mæla út fyrir nýjum skurðum hjá þeim bændum sem hafa beðið um það. Ef einhverjir fleiri bændur þurfa að láta mæla út fyrir nýjum skurðum hjá sér skulu þeir endilega láta vita af sér með því að hafa samband á skrifstofu BHS.   KÓE

Nýliðunarstyrkir fyrir sauðfjárbændur

Ákveðið hefur verið að auglýsa á ný eftir umsóknum um nýliðunarstyrki í sauðfjárrækt skv. gildandi sauðfjársamningi.  Auglýst var fyrr á þessu ári og bárust þá 23 umsóknir yfir allt landið sem er minna en búist var við.

Í ljósi fjölda umsókna samþykkti stjórn Bændasamtakanna á fundi sínum 30. apríl sl. að leita eftir heimild sjávarútvegs- og landbúnaðarráðuneytisins til að auglýsa á ný eftir umsóknum. Ráðuneytið hefur nú fallist á það.  Sú breyting var gerð að hægt er að sækja um styrk vegna bústofnskaupa sem fóru fram frá og með 1. janúar 2007 og síðar, en í fyrri úthlutun var skilyrði að kaupin hefðu átt sér stað 1. október 2007 eða síðar.  Að öðru leyti eru reglurnar óbreyttar.

Umsóknarfrestur er til 15. júní nk.  vegna þessarar síðari úthlutunar.  Umsóknareyðublað er hægt að nálgast á heimasíðu Búnaðarsambandsins (www.rhs.is) undir liðnum eyðublöð.  KÓE

Gæðastýringarnámskeið

Eitt af grunnskilyrðum fyrir þátttöku í gæðastýringu í sauðfjárrækt er að hafa sótt undirbúningsnámskeið.

Sérstök námskeið vegna gæðastýringar í sauðfjárrækt verða haldin á tveimur til þremur stöðum á landinu á tímabilinu 13. til 20. júní nk. Staðsetning námskeiðanna verður auglýst þegar fyrir liggur hvaðan væntanlegir þátttakendur koma. Námskeiðin hefjast kl. 10.00 fyrir hádegi og þeim lýkur kl. 18.00.

Námskeiðin eru ætluð þeim framleiðendum sauðfjárafurða sem :

- eru nýir þátttakendur og/eða hafa ekki sótt námskeið áður.  

- eru nýir ábúendur eða eigendur jarða. 

- eru að hefja sauðfjárbúskap, taka við sauðfjárbúi eða gera það síðar á þessu ári eða því næsta.

Þeir sem óska eftir að sækja fyrirhuguð námskeið eru vinsamlegast beðnir að skrá þátttöku til Bændasamtaka Íslands eða Búnaðarsambandsins fyrir 9. júní nk.

